
DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:
Adalah diingatkan bahawa sebarang penambahan dan pemindaan
terhadap isi kandungan teks khutbah yang telah disediakan oleh
Jabatan Hal Ehwal Agama Terengganu adalah DILARANG.

Khatib yang bertugas hendaklah menyemak kembali RUKUN, AYAT AL-
QURAN dan helaian muka surat yang diterima. Pastikan teks dibaca
terlebih dahulu sebelum menyampaikan khutbah.

Saya menyeru diri saya sendiri dan juga sidang Jumaat sekalian agar kita
sama-sama meningkatkan ketagwaan kepada Allah, dengan melaksanakan
segala suruhanNya dan menjauhi segala yang ditegahNya. Mudah-
mudahan kita semua sentiasa di bawah rahmat Allah, diampunkan segala
dosa-dosa dan diberi kebebasan daripada api neraka. Tajuk Khutbah pada

hari ini ialah:

ISTIQAMAH SELEPAS RAMADAN

Sidang Jumaat yang dirahmati sekalian.

Berlalu sudah bulan Ramadan,bulan penuh rahmat dan barakah. Bulan yang
kaum muslimin berpuasa di siang harinya dan solat tarawih di malam
harinya. Bulan yang kaum muslimin mengisinya dengan berbagai amal

ketaatan. Kini bulan itu telah berlalu dan akan menjadi saksi di hadapan

Allah SWT atas segala perbuatan yang dilakukan oleh setiap orang di bulan

tersebut. Baik yang berupa amalan ketaatan mahupun sebaliknya.
Kaum muslimin yang diberkati,

Beramal ibadah bukanlah kerana Ramadan, sebaliknya kerana Allah SWT
dan hendaklah dilakukan secara istigomah dan berterusan sebagaimana
Firman Allah SWT dalam surah Al-Hijr ayat 99 :

Yang bermaksud: Dan sembahlah Tuhanmu, sehingga datang kepadamu

perkara yang tetap dan yakin

Begitu juga rahmat Allah SWT tidaklah terputus dan terhenti dengan
berlalunya bulan Ramadan. Justeru membaca Al-Quran, berdoa,
bersedekah, beriktikaf dan ibadah-ibadah sunat lain yang biasa kita lakukan

pada bulan Ramadan, wajar diteruskan pada bulan-bulan berikutnya.

Orang yang mengetahui betapa besarnya rahmat Allah SWT dan betapa
berhajatnya dia terhadap rahmat tersebut tentu akan terus berusaha untuk
beramal soleh sampai ajal mendatanginya, sekecil manapun bentuknya.
Selama dirinya mampu untuk melakukannya, maka dia tidak akan

meremehkannya.

Begitu juga perbuatan maksiat, maka dia tetap meninggalkannya dan tidak
memandang remeh, sekecil manapun bentuknya. Allah SWT berfirman
dalam Surah Al-Zalzalah, ayat 7-8 :

Yang bermaksud: Maka sesiapa berbuat kebajikan seberat zarrah,

nescaya akan dilihatnya (dalam surat amalnya). Dan sesiapa berbuat

kejahatan seberat zarrah, nescaya akan dilihatnya (dalam surat amalnya).

Sabda Nabi SAW :

Yang bermaksud: Lurus dan dekatkan. Ketahuilah amal semata-mata
tidak memasukkan seseorang ke syurga. Amal yang paling dikasihi Tuhan

lalah yang paling kekal sekalipun sedikit.

(Riwayat al Bukhari dan Muslim)

Sidang Jumaat yang mulia.

Kesimpulannya, setiap amalan yang kita lakukan pada bulan Ramadan
seperti solat lima waktu secara berjemaah, membaca Al-Quran, bersedekah,
dan lain-lain hendaklah diteruskan supaya kita tidak menjadi orang yang

beribadat kerana Ramadan.

Yang bermaksud: Sesungguhnya orang yang berkata: Tuhan kami ialah
Allah, kemudian mereka tetap di atas jalan yang betul, turunlah kepada
mereka malaikat dengan berkata: Janganlah kamu bimbang dan janganlah
kamu berdukacita, dan terimalah berita gembira bahawa kamu akan

beroleh Syurga yang telah dijanjikan kepada kamu.

(Fussilat: ayat 30)

Marilah juga kita memperbanyakkan ucapan selawat dan salam kepada

Rasulullah SAW sebagaimana firman Allah dalam surah al-Ahzab ayat 56:

Ya Allah, kurniakan kami agar cintakan keimanan. Jadikanlah ia perhiasan
hati kami. Pahatkanlah dalam diri kami, rasa benci kepada kekufuran,
kefasikan, dan kemaksiatan. Masukkanlah kami ke dalam golongan orang
yang mendapat petunjuk. Tunjukkanlah kami kebenaran itu sebagai
kebenaran, dan kurniakan kami dapat mengikutinya. Dan tunjukkanlah kami
kebatilan itu sebagai kebatilan, dan kurniakan kami untuk menjauhinya.
Janganlah Engkau jadikan kami terkeliru, menyebabkan kami menyimpang

dari kebenaran. Jadikanlah kami terus kekal istigamah atas kebenaran.

Ya Allah, pertautkanlah hati-hati kami. Baikilah hubungan sesama kami.

Tunjuklah kami jalan-jalan keselamatan dan kesejahteraan.

EA\N
EA\N

LW ONde By Lns 51 35 A LW BT LS,

Ld

s aseog T Jog i b o ) Lo
Gl & b A3

14 St

555 mam e 53380515 (48580 calaall A 1383
Sl b glag 05 8T A S

4 (.Saf cvﬁmu J) 1338



